
​​​«Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» և «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքում լրացում կատարելու մասին» ՀՀ օրենքների նախագծերի փաթեթի վերաբերյալ
	1. Արդարադատության նախարարություն


	02.05.2024թ.

	
	N 01/27.1/17137-2024

	1. ««Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածի համաձայն՝ «Զինվորական ծառայության և զինծառայողի կարգավիճակի մասին» օրենքի (այսուհետ՝ Օրենք) 28-րդ հոդվածի 8-րդ մասում՝ «հանձնաժողովի (այսուհետ` կենտրոնական ռազմաբժշկական հանձնաժողով)» բառերը փոխարինվում է  «փորձաքննական կենտրոնի (այսուհետ` կենտրոնական փորձաքննական մարմին)» բառերով:

Այդ կապակցությամբ Օրենքի 35-րդ, 42-րդ և 52-րդ հոդվածներում նախատեսվում են համապատասխան փոփոխություններ, մասնավորապես, «ռազմաբժշկական հանձնաժողովի» բառերը փոխարինվում են «կենտրոնական փորձաքննական մարմնի» բառերով: Հարկ է նշել, որ Օրենքի 42-րդ հոդվածի 1-ին մասի 3-րդ կետում և 2-րդ մասում խոսքը գնում է «ռազմաբժշկական հանձնաժողովի եզրակացության» մասին, որի փոփոխության արդյունքում ստացվում է՝ կենտրոնական փորձաքննական մարմնի եզրակացություն:
Այս առումով հարկ է նշել, որ Օրենքի 27-րդ հոդվածի 5-րդ մասի 4-րդ, 37-րդ հոդվածի 1-ին մասի 4-րդ և 38-րդ հոդվածի 1-ին մասի 4-րդ կետերում, նույնպես նշված են «ռազմաբժշկական հանձնաժողովի եզրակացության» մասին դրույթներ, որոնց փոփոխության վերաբերյալ նախագծում դրույթներ չեն նախատեսվում: 

Ուստի, վերոգրյալի համատեքստում անհրաժեշտ է նախագիծը վերանայել՝ կատարելով համապատասխան փոփոխություններ կամ պարզաբանել՝ նշված դրույթներում հիշյալ փոփոխությունների կատարման անհրաժեշտության բացակայության մասին: 
	Ընդունվել է
Օրենքի 35-րդ և 42-րդ հոդվածներում ու 52-րդ հոդվածի 1-ին մասում կատարվող փոփոխությունները հանվել են, թողնվել են միայն կենտրոնական ռազմաբժշկական փորձաքննության կենտրոնի իրավասություններին վերաբերող հոդվածներում փոփոխությունները:

	2. ««Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքում լրացում կատարելու մասին» օրենքի նախագծի վերաբերյալ առարկություններ չունենք:
	

	2. Առողջապահության նախարարություն


	05.04.2024թ.

	
	N ԱԱ/02.2/9801-2024

	  Առողջապահության նախարարությունում ուսումնասիրվել են Ձեր 2024 թվականի մարտի 28-ի թիվ ՊՆ/510/3290-2024 գրությամբ ներկայացված «Զինվորական ծառայության և զինծառայողի կարգավիճակի մասին» օրենքում լրացումներ և փոփոխություններ կատարելու մասին» և «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքում լրացում կատարելու մասին» ՀՀ օրենքների նախագծերը, որոնց վերաբերյալ հայտնում եմ հետևյալը.

   «Զինվորական ծառայության և զինծառայողի կարգավիճակի մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ` Նախագիծ) հոդված 1-ում և հոդված 3-ում  նշված է «վերականգնողական բուժում՝ 180 օրացուցային օր»:

 Հաշվի առնելով, որ վերականգնողական բուժումը բժշկական  օգնության և  սպասարկման բաղկացուցիչ մաս է («Բնակչության բժշկական օգնության և սպասարկման մասին» օրենքի  հոդված 2-ի 1-ին մաս, 1-ին կետ) և  իրականացվում է օրենսդրությամբ սահմանված կարգով լիցենզավորված, բժշկական օգնության և սպասարկման որոշակի տեսակ կամ տեսակներ ունեցող  բժշկական հաստատության կողմից, իսկ Նախագծի հոդված 3-ի  համաձայն. «զինծառայողի բուժումն իրականացրած ռազմաբժշկական հաստատության պետի կողմից զինծառայողն ուղարկվում է տուն՝ 180 օր ժամկետով», ինչից կարելի է եզրակացնել, որ բուժումն արդեն իսկ իրականացվել է ռազմաբժշկական  հաստատությունում, ուստի պարզ չէ, թե բժշկական  օգնության և  սպասարկման ինչ պայմաններում և ում կողմից է իրականացվելու վերականգնողական բուժումը:
Նախագծում նշված «վերականգնողական բուժման 180 օր ժամկետ»-ի կապակցությամբ հայտնում եմ, որ վերականգնողական բուժման տևողությունը կարող է լինել տարբեր` կախված  ախտորոշումից, բուժման ընթացքից, բուժման սխեմայից և բժշկական օգնության և սպասարկման իրականացման պայմաններից, ուստի սահմանված ժամկետը հիմնավորման կարիք ունի:

    Ուստի առաջարկվում է վերանայել Նախագիծը` հաշվի առնելով վերոշարադրյալը:
	Ընդունվել է
Նախագծի 1-ին հոդվածը և 3-րդ հոդվածի (լրամշակված 2-րդ) համապատասխան կարգավորումները հանվել են, ինչպես նաև դրա հիման վրա փոփոխվել է օրենքի նախագծի վերնագիրը:


	3. Աշխատանքի և սոցիալական հարցերի նախարարություն

	16.04.2024թ.

	
	N ՆՄ/ԱԳ-1-4/12757-2024

	«Զինվորական ծառայության և զինծառայողի կարգավիճակի մասին» օրենքում լրացումներ և փոփոխություններ կատարելու մասին օրենքի նախագծում առաջարկում եմ՝

1. 1-ին հոդվածի առաջին մասը շարադրել հետևյալ խմբագրությամբ․
«1) 1-ին մասը «ժամանակահատվածը» բառից հետո լրացնել «, բացառությամբ սույն հոդվածի 2-րդ մասում սահմանված դեպքերի» բառերով,  իսկ «հաշվարկով» բառից հետո լրացնել «, բացառությամբ 5-րդ մասերում սահմանված դեպքի» բառերով.»,
	Մասամբ է ընդունվել
Նախագծի 1-ին հոդվածը հանվել է Առողջապահության նախարարության դիտարկումների հիման վրա:

	2. 3-րդ հոդվածի 3-րդ մասի «ա» կետում  «զինծառայողների» բառերից» բառերը փոխարինել «զինծառայողների» բառից» բառերով,
	Ընդունվել է



	3. 3-րդ հոդվածի 4-րդ մասով կարգավորել այն դեպքը, երբ զինծառայողը բուժումը ստացել է  քաղաքացիական բժշկական հաստատությունում,
	Մասամբ է ընդունվել

Առողջապահության նախարարության դիտարկումների հիման վրա 3-րդ հոդվածը (լրամշակված 2-րդ) խմբագրվել է:

	4. 9-րդ հոդվածը շարադրել հետևյալ խմբագրությամբ․
«Հոդված 9. Օրենքի 72-րդ հոդվածի 2-րդ մասի 2-րդ կետում «դրույթները» բառից հետո լրացնել «, «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի իմաստով կամավորագրված համարվող անձինք, որոնց վրա սույն օրենքով հաշմանդամություն ունեցող անձ ճանաչված զինծառայողների և զոհված (մահացած) զինծառայողների ընտանիքների համար սահմանված սոցիալական երաշխիքները տարածվում են Հայաստանի Հանրապետության կառավարության սահմանած դեպքերում և պայմաններով» բառերը:»,
	Ընդունվել է
6-րդ հոդվածը խմբագրվել է:

	5. նախագծի 9-րդ հոդվածի մասով Նախագծում նախատեսել անցումային դրույթ, որով կսահմանվի, որ մինչև Օրենքն ուժի մեջ մտնելը անձանց, որպես կամավորական օրենսդրությամբ տրամադրված սոցիալական երաշխիքները չեն վերանայվում և համարվում են Օրենքի  նախագծի 9-րդ հոդվածով տրամադրված սոցիալական երշխիքներ։
	Ընդունվել է ի գիտություն

Գտնում ենք, որ անցումային դրույթ նախատեսելու անհրաժեշտությունը չկա, քանի որ ՀՀ կառավարության 02.06.2016թ. N 580-Ն որոշումը ներկայումս գործում է «Նորմատիվ իրավական ակտերի մասին» օրենքի 46-րդ հոդվածի 1-ին մասի կարգավորումների համաձայն:

	Միաժամանակ, տեղեկացնում եմ, որ պարզաբանման կարիք ունի նախագծի 3-րդ հոդվածով «Զինվորական ծառայության և զինծառայողի կարգավիճակի մասին» օրենքի (այսուհետ՝ Օրենք) 28-րդ հոդվածի 11-րդ մասում կատարվող փոփոխությունը, ըստ որի՝ ռազմաբժշկական կամ քաղաքացիական բժշկական հաստատություններում 90 օրացուցային օր բուժվելուց հետո զինծառայողները ենթակա են ռազմաբժշկական փորձաքննության, որի արդյունքներով կենտրոնական փորձաքննական մարմինը կարող է երկարաձգել բուժման մեջ գտնվելու ժամկետը` մինչև 30 օրացուցային օր, կամ սահմանել վերականգնողական ժամկետ` մինչև 30 օրացուցային օր սահմանել արձակուրդի տեսքով վերականգնողական ժամկետ` մինչև 30 օրացուցային օր, կամ սահմանել վերականգնողական բուժում՝ 180 օրացուցային օր: 

Այս ժամկետներից հետո զինծառայողը կրկին ենթակա են ռազմաբժշկական փորձաքննության։

Ռազմաբժշկական փորձաքննության արդյունքներով կենտրոնական փորձաքննական մարմնի կողմից տրվում է զինծառայողի առողջական վիճակի վերաբերյալ եզրակացություն։

Օրենքի դրույթում, կախված զինվորական ծառայությանը նրա պիտանիության աստիճանից, սահմանված են այն նշումները, որոնք պետք է կատարեն այդ եզրակացության  մեջ։

Այդ նշումներում ներառված չեն երկարաձգված բուժումը՝ 30 օր ժամկետով և արձակուրդի տեսքով վերականգնողական 30 օր ժամկետը։

Պարզաբանման է ենթակա այն հարցը, թե ռազմաբժշկական կամ քաղաքացիական բժշկական հաստատություններում 90 օրացուցային օր բուժվելուց հետո ռազմաբժշկական փորձաքննության ենթարկվելու դեպքում տրվու՞մ է զինծառայողի առողջական վիճակի վերաբերյալ եզրակացություն, թե՝ ոչ։ Եթե տրվում է, ապա նշված հիմքերը պետք է ներառվեն Օրենքի 28-րդ հոդվածի 11-րդ մասի թվարկման մեջ։ 

Տեղեկացնում եմ նաև, որ նախագծերի փաթեթն ընդունվելու դեպքում անհրաժեշտ է համապատասխան փոփոխություններ կատարել նաև Կառավարության 2011 թվականի մայիսի 5-ի թիվ 665-Ն որոշման մեջ։
	Մասամբ է ընդունվել

Առողջապահության նախարարության դիտարկումների հիման վրա 3-րդ հոդվածը (լրամշակված 2-րդ) խմբագրվել է:
Ընդունվել

Նախագծին կից հիմնավորման տեղեկանքում կատարվել է լրացում:

	4. Ֆինանսների նախարարություն


	30.04.2024թ.

	
	N01/34-1/8083-2024

	1. ՀՀ պաշտպանության նախարարության կողմից 2024թ. մարտի 28-ի N ՊՆ/510/3290-2024 գրությամբ ներկայացված՝ «Զինվորական ծառայության և զինծառայողի կարգավիճակի մասին»  լրացումներ և փոփոխություններ կատարելու մասին»  ՀՀ օրենքի նախագծի (այսուհետ` Նախագիծ 1)  և «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքում լրացում կատարելու մասին» ՀՀ օրենքի նախագծի (այսուհետ` Նախագիծ 2) վերաբերյալ հայտնում ենք հետևյալը.

Նախագիծ 1-ի 9-րդ հոդվածով նախատեսվում է ՀՀ 2016 թվականի դեկտեմբերի 15-ի՝ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՕ-245-Ն օրենքի իմաստով կամավորագրված համարվող անձանց հավասարեցնել զինծառայողներին հավասարեցված անձանց, որոնց վրա ևս տարածել 2017 թվականի նոյեմբերի 15-ի «Զինվորական ծառայության և զինծառայողի կարգավիճակի մասին» ՀՕ-195-Ն օրենքով սահմանված սոցիալական երաշխիքները (զինծառայողների՝ բժշկական օգնություն և սպասարկում, բնակարանային ապահովություն, տրանսպորտային ապահովում, կրթություն ստանալու երաշխիքներ, դրամական աջակցություն, ծառայության ժամանակ զոհված (մահացած) զինծառայողների հուղարկավորության հետ կապված ծախսերի հատուցում և լրացուցիչ այլ երաշխիքներ):

Հարկ ենք համարում նշել, որ փոփոխությունը ենթադրում է լրացուցիչ սոցիալական երաշխիքներ ստացող շահառուների թվաքանակի աճ, որի վերաբերյալ տեղեկատվություն ներկայացված չէ:
	Չի ընդունվել
Նախագծում չի սահմանվել, որ տարածվելու են բոլոր երաշխիքները, այլ բացառապես ՀՀ կառավարության որոշմամբ սահմանված դեպքերում և պայմաններով: Միաժամանակ, 6-րդ հոդվածը խմբագրվել է Աշխատանքի և սոցիալական հարցերի նախարարության առաջարկության հիման վրա:

	2. Նախագիծ 2-ի 1-ին հոդվածով նախատեսվում է 2023 թվականի ապրիլի 13-ի՝ «Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» ՀՕ-126-Ն օրենքի 34-րդ հոդվածի 4-րդ մասում ներկայացված դիմումներով վարչարարությունն իրականացնել ըստ նախկին զինծառայողների պայմանագրային զինվորական ծառայությունից արձակվելու տարիների հերթականության՝ առավելագույնը 90 օրացուցային օրվա ընթացքում, և հատուցումը կատարել ՀՀ պետական բյուջեով այդ նպատակով հատկացված միջոցների շրջանակներում:
Գրությամբ ներկայացված հիմնավորման համաձայն՝ չօգտագործված արձակուրդի օրերի դիմաց հատուցում ստանալու դիմումներով  իրականացվող վարչարարությամբ կանխատեսվում է լրացուցիչ ֆինանսական միջոցների անհրաժեշտություն և ծախսային փոփոխություններ, որի տարեկան ընդհանուր չափը կարող է կազմել մինչև 8.5 մլրդ դրամ՝ միջինը 5000 դիմումի ներկայացման դեպքում:

Այդ կապակցությամբ հայտնում ենք, որ ինչպես Նախագիծ 1-ի 9-րդ, այնպես էլ Նախագիծ 2-ի 1-ին հոդվածների ընդունումը ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն կառաջացնի, որի հաշվարկներով հիմնավորված ֆինանսական գնահատականը բացակայում է, ինչը հնարավորություն չի տալիս գնահատելու վերջինիս ազդեցությունը պետական բյուջեի վրա։ Հարկ ենք համարում նշել նաև, որ առաջարկվող փոփոխության արդյունքում առաջացող ծախսերը շարունակական բնույթ են կրելու և այդ բեռը փոխանցվելու է հետագա տարիների բյուջեների վրա։ 
Միաժամանակ, հաշվի առնելով 2024 թվականի առաջին եռամսյակի ընթացքում պետական բյուջեի հարկային եկամուտների թերահավաքագրումը և մինչև տարեվերջ ՀՀ կառավարության պահուստային ֆոնդի միջոցների պարտավորություններով ծանրաբեռնվածությունը (ՀՀ կառավարության պահուստային ֆոնդում ազատ միջոցներ առկա չեն), ինչպես նաև հաշվի առնելով առաջիկա տարիների հարկաբյուջետային սահմանափակումները և առաջարկվող ընթացիկ ծախսերի շարունակական բնույթը, առաջարկում ենք ներկա փուլում զերծ մնալ ՀՀ 2024թ և 2025թ պետական բյուջեների  վրա լրացուցիչ ընթացիկ բնույթի ծախսային պարտավորություններ առաջացնող նախագծերի շրջանառումից: Իսկ առաջարկվող ծախսերը խիստ հրատապ կամ առաջնահերթ համարվելու պարագայում, առաջարկում ենք նախագծին կից ներկայացնել առաջարկներ ոլորտում համարժեք գումարով ոչ առաջնահերթ ծախսերի կրճատման կամ ծախսերի օպտիմալացման վերաբերյալ:
	Ընդունվել է ի գիտություն



	5. Ներքին գործերի նախարարություն


	05.04.2024թ.

	
	N 43/6/48850-2024

	Դիտողություններ և առաջարկություններ չկան:
	Ընդունվել է

	6. Ազգային անվտանգության ծառայություն


	09.04.2024թ.

	
	N 11/576

	Դիտողություններ և առաջարկություններ չկան:
	Ընդունվել է

	7. Վարչապետի աշխատակազմի պետաիրավական վարչություն

	16.05.2024թ.

	
	N 02/10.9/17347-2024

	«Զինվորական ծառայության և զինծառայողի կարգավիճակի մասին» օրենքում փոփոխություններ և լրացումներ կատարելու մասին» օրենքի (այսուհետ՝ Օրենք) նախագծի        6-րդ հոդվածով լրացվող կարգավորմամբ նախատեսվում է, որ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի իմաստով կամավորագրված համարվող անձանց կարգավիճակը հավասարեցվելու է զինծառայողների կարգավիճակին, և նրանց վրա Օրենքով հաշմանդամություն ունեցող անձ ճանաչված զինծառայողների և զոհված (մահացած) զինծառայողների ընտանիքների համար սահմանված սոցիալական երաշխիքները տարածվելու են Հայաստանի Հանրապետության կառավարության որոշմամբ սահմանած դեպքերում և պայմաններով։ Մինչդեռ, զինծառայողներին հավասարեցված մյուս անձանց (օրինակ՝ 1989-1994 թվականներին Հայաստանի Հանրապետության սահմանների պաշտպանության մարտական գործողությունների մասնակիցներ) համար օրենքով է հստակ սահմանվել սոցիալական երաշխիքների շրջանակը, որից կարող են օգտվել նշված անձինք, որպիսի պարագայում նախագծով առաջարկվող կարգավորումը խնդրահարույց է օրենքի առջև ընդհանուր հավասարության սկզբունքի տեսանկյունից։
	Ընդունվել է
Նախարարական պետաիրավական կոմիտեի քննարկման արդյուքներով 6-րդ հոդվածը հանվել է:


